
Orde do 6 de outubro de 1995 pola que se regulan as adaptacions do curriculum nas
ensinanzas de réxime xeral.

A Lei organica 1/1990, do 3 de outubro, de ordenacion xeral do sistema educativo propugna un ensino
comprensivo. Este principio demanda unha educacion integradora que recofieza a diversidade da
poboacion escolar e lle dea resposta mediante a adaptacion 6s diferentes estilos e ritmos de aprendizaxe

dos alumnos e das alumnas. Esta atencion diversificada pode ser efectuada para a maioria deles no ambito
das actuacions pedagéxicas que configuran a maneira habitual de proceder dos equipos educativos nos
centros escolares e nas aulas. En ocasions, sen embargo, as necesidades educativas dalguns alumnos e
alumnas requiren a adopcion dunha serie de actuacions, tanto de caracter pedagoxico, curricular e
organizativo como relativas & utilizacion de recursos especificos, que difiren das habituais.

Os decretos 426/1991, 245/1992 e 78/1993, polos que se establecen respectivamente os curriculum de
educacion infantil, educacion primaria e educacion secundaria obrigatoria, establecen igualmente a
realizacion de adaptacions curriculares para aqueles alumnos e alumnas con necesidades educativas
especiais, tanto polas dificultades de aprendizaxe amosadas como polas suas caracteristicas excepcionais,
co obxecto de que poidan acada-lo maximo desenvolvemento dentro das stas capacidades.

O Decreto 275/1994, do 29 de xullo, establece o curriculum do bacharelato 6 que poderan accede-los
alumnos e alumnas capacitados para seguir estas ensinanzas. Asi pois, os centros deberan articula-las
actuacions pedagoxicas e os medios extraordinarios necesarios para atende-las necesidades educativas
especiais daqueles alumnos e alumnas que, estando capacitados intelectualmente para accederen 6
ensinano secundario postobrigatorio, necesitan aborda-lo correspondente curriculum desde parametros
distintos da maioria, debido tanto a condicidns persoais de sobredotacion como a condicions igualmente
persoais dalgunha discapacidade.

En consecuencia, e en virtude das atribucions outorgadas nas disposicions derradeiras dos devanditos
decretos, a Conselleria de Educacion e Ordenacion Universitaria,

DISPON:

Capitulo I

Disposicions xerais

Artigo 1°.-Obxecto.

1. O obxecto desta orde ¢ a regulamentacion das condicions para a adaptacion do curriculum 6s alumnos
e alumnas que o precisen. Asi, o curriculum podera

ser modificado en tddolos seus elementos: obxectivos, contidos, métodos pedagoxicos e criterios de
avaliacion, para lles dar resposta as diferentes necesidades educativas dos alumnos e das alumnas.

Artigo 2°.-Ambito de aplicacion.

A presente orde sera de aplicacion en todolos centros educativos, tanto publicos como privados, da
Comunidade Auténoma de Galicia que impartan as ensinanzas de educacion infantil, educacion primaria
e educacion secundaria.

Artigo 3°.-Exencidns.

Nos centros educativos que impartan ensinanzas de réxime xeral non habera exencions en ningunha das
areas curriculares ou materias para os alumnos e alumnas con necesidades educativas especiais, agas nos
casos previstos no Decreto 79/1994, do 8 de abril, sobre a exencion da lingua galega no ensino basico e
medio.

Capitulo II

As adaptacions do curriculum na educacion infantil e no ensinanzo basico

Seccion primeira

Medidas de reforzo educativo

Artigo 4°.-Definicion e condicions.

1. O reforzo educativo é unha medida ordinaria de atencion & diversidade que afecta a elementos non
prescritivos do curriculum, é dicir, 4 secuencia de contidos, as formas e instrumentos de avaliacion, &
organizacion da aula, 6s agrupamentos de alumnos e a todo aquilo incluido dentro do ambito da
metodoloxia.

2. As medidas de reforzo educativo non suporan necesariamente medidas extraordinarias nin necesitaran
de autorizacion para ser levadas a cabo, e realizaranse segundo se establece a continuacion:

a) Estaran dirixidas a aqueles alumnos e alumnas que coa modificacion de elementos non prescritivos do
curriculum poden segui-lo proceso ordinario de ensino-aprendizaxe.



b) Seran elaboradas polo profesor ou profesora que imparte a area ou materia na que o alumno necesita a
medida de reforzo, co cofiecemento do titor ou titora. Este comunicarallo 6 equipo directivo e & familia do
alumno ou alumna.

¢) O seu desenvolvemento levarase a cabo no contexto escolar ordinario e polo profesor ou profesora do
alumno que imparte a area ou materia, coa colaboracion, se ¢ o caso, doutros profesionais. Esta
colaboracion non podera substituir en ninglin caso a actuacion habitual do profesor.

3. As medidas de reforzo educativo reflectiranse no expediente académico do alumno como reforzo
educativo. Faranse constar cun comentario no informe correspondente as familias e non teran constancia
no libro de escolaridade.

4. A constancia do reforzo educativo e a valoracion da sta utilidade para o alumno obxecto de medidas

de reforzo seran un requisito previo para a participacion deste nun programa de diversificacion curricular
na Educacion Secundaria Obrigatoria.

Seccion segunda

As adaptacions curriculares

Artigo 5°.-Definicion.

1. Para os efectos da presente orde, entenderase por adaptacions curriculares as modificacions dun ou de
mais elementos prescritivos do curriculum, como son os obxectivos, os contidos e os criterios de
avaliacion, para atende-las necesidades educativas dun alumno ou alumna motivadas tanto por unha
determinada dificultade persoal como polas stas capacidades excepcionais.

2. O referente de toda adaptacion curricular seran os obxectivos xerais de etapa, concretados no proxecto
curricular do centro para cada ciclo ou, no caso do 2° ciclo da educacion secundaria obrigatoria, para cada
curso.

Os obxectivos poderan pertencer, se € o caso, a outro ciclo ou etapa distinto do que curse o alumno
obxecto de adaptacion curricular.

3. Decidirase a conveniencia de elaborar unha adaptacion curricular para un alumno determinado, unha
vez esgotadas outras medidas ordinarias de intervencion educativa.

4. A elaboracion e o desenvolvemento da adaptacion curricular, agas casos excepcionais, levarase a cabo
no contexto educativo ordinario.

Artigo 6°.-Condicions.
As adaptacions curriculares precisaran a autorizacion da inspeccion educativa correspondente. As
condicions de realizacion seran as seguintes:

a) Seran elementos do curriculum susceptibles de modificacion os obxectivos, que poderan ser
reaxustados, reducidos, suprimidos, complementados ou ampliados, se é o caso; os contidos, que tamén
poderan ser modificados, complementados e mesmo suprimidos; e os criterios de avaliacion, que poderan
ser adaptados, complementados, modificados e mesmo suprimidos.

b) Estaran dirixidas a alumnos e alumnas que por diversas razons educativas, sociais, culturais, por
padecer déficit de calquera indole ou por posuir cualidades excepcionais, non poden segui-lo proceso
ordinario de ensino aprendizaxe sen medidas de modificacion esencial do curriculum de referencia.

¢) O seu desefio e desenvolvemento sera responsabilidade do profesor ou profesora que imparte a area ou
materia 6 alumno, coa colaboracién do seminario ou departamento didactico, co asesoramento do
responsable da orientacion educativa do centro, se existe, ou do equipo psicopedagdxico de apoio de
sector e, se € o caso, de calquera outro profesional que participe na atenciéon ¢ devandito alumno.

d) Teran unha duraciéon minima dun ciclo educativo, agas no 2° ciclo da educacion secundaria obrigatoria
no que poderan desenvolverse s6 nun curso.



e) O seu desenvolvemento realizarase integrado, na medida do posible, nas accions educativas ordinarias
do grupo de alumnos de referencia.

Artigo 7°.-Proceso de elaboracion.

1. Para levar a cabo a adaptacion curricular en calquera das areas ou materias do curriculum, os centros
deberan realizar unha avaliacion diagnostica na que se recolleran datos relevantes sobre a situacion socio
familiar do alumno ou alumna e sobre o seu proceso de aprendizaxe, aportados tanto polo equipo
educativo responsable do alumno ou alumna, como polo orientador do centro, se existe, o equipo
psicopedagoxico de apoio ou calquera outro profesional que estea participando na atencion ¢ devandito
alumno.

2. Os centros deberan realizar unha reunion coordinada polo xefe de estudios 4 que asistiran o titor, os
profesores que imparten as areas ou materias que se consideran obxecto de adaptacion curricular e os
profesionais que participaron na avaliacion diagndstica. Nesta reunion decidirase a pertinencia da
adaptacion curricular, asi como aqueles elementos do curriculum que, se é o caso, deberan ser
modificados.

3. Elaborarase a adaptacion do curriculum de referencia nas areas ou materias acordadas, segundo o
establecido na presente orde.

4. Os datos obtidos na avaliacion diagnostica establecida no apartado 1 do presente artigo reflectiranse
nun documento de adaptacion curricular no que se que consignara, segundo o modelo do anexo I da
presente orde, a informacion relativa a:

-Datos persoais do alumno ou da alumna.
-Datos fisicos e de saude.

-Datos psicosociais mais relevantes.
-Datos do contorno sociofamiliar.

-Datos do contorno escolar.

-Datos pedagoxicos.

-Profesionais participantes.

Artigo 8°.-Solicitude e autorizacion.

O director ou directora do centro enviara a proposta de adaptacion curricular 6 correspondente servicio
provincial de inspeccion, que emitird un informe segundo o anexo II da presente orde.

Artigo 9°.-Rexistro.
A avaliacion diagnostica, o documento de adaptacion curricular e o informe do servicio da inspeccion
educativa formaran parte do expediente do alumno ou da alumna e teran caracter confidencial.

Artigo 10°.-Avaliacion.

1. A avaliacién do alumno que siga unha adaptacion curricular farase en funcion dos criterios de
avaliacion individualizados establecidos nela, sen prexuizo de que para efectos de promocion o referente
sexan sempre os obxectivos establecidos para a etapa correspondente.

Apartado 1. modificado polo D 130/2007 e pola Orde do 23 de novembro de 2007 pola que se regula a
avaliacion na educacion primaria na Comunidade Auténoma de Galicia: “a avaliacién e a promocion
tomardn como referencia os obxectivos e criterios de avaliacion fixados nas ditas adaptacions”.

2. A adaptacion curricular reflectirase como AC (adaptacion curricular) no expediente académico do
alumno ou alumna, no informe 6s pais ou responsables legais e no libro de escolaridade do ensinanzo
basico, neste consignarase nas paxinas 12 e 13 para a educacion primaria e na paxina 19 para a educacion
secundaria obrigatoria.

Artigo 11°.-Revision.
As adaptacions curriculares revisaranse periodicamente, polo menos unha vez ¢ remate de cada curso. As



posibles modificacions so requirirdn unha nova autorizaciéon no caso de que se produzan en referencia 6s
obxectivos e 0s criterios de avaliacion do ciclo ou curso sobre o que se elaborara a adaptacion.

Seccion terceira

Promocién

Artigo 12°

1. O finaliza-lo ciclo ou curso para o que se realizara unha adaptacién curricular, o titor ou titora, xunto
co profesorado que impartira as areas ou materias obxecto de adaptacion, oidos os pais ou responsables
legais do alumno, determinaran a pertinencia da promocién de ciclo ou de curso, a necesidade dalgunha
adaptacion curricular no curso seguinte e, de se-lo caso, as lifias xerais da mesma.

2. Cando un alumno ou alumna permaneza un ano mais nun ciclo ou curso, segundo o establecido para o
efecto para as diversas etapas, debera seguir medidas de reforzo ou adaptacions curriculares, de xeito que
en ningun caso se reproduzan as condicions educativas que presumiblemente provocaron os desaxustes
detectados no alumno.

Capitulo III

As adaptacions curriculares no bacharelato

Artigo 13°.-Definicion e condicions.

1. Para os efectos da presente orde, entenderase por adaptacions curriculares as modificacions dun ou de
mais elementos prescritivos do curriculum, como son os obxectivos, os contidos e os criterios de
avaliacion, para atende-las necesidades educativas dun alumno ou alumna debidas tanto a condicions
persoais de sobredotacion como a condicions igualmente persoais dalgunha discapacidade.

2. Os alumnos e alumnas con necesidades educativas das establecidas no apartado anterior e que cursen as
ensinanzas de bacharelato teran dereito as adaptacions pertinentes que faciliten o seu proceso educativo.

3. O profesor que imparta a materia, coa colaboracion do seminario ou departamento didéctico e dos
profesionais de orientacion psicopedagoxica, efectuara a adaptacion curricular.

4. As adaptacions curriculares necesitaran a autorizacion da inspeccion educativa correspondente.

5. As adaptacions curriculares teran unha duracion minima dun curso e estaran integradas, na medida do
posible, nas accions educativas ordinarias do grupo de alumnos de referencia.

6. O proceso de elaboracion, solicitude, autorizacion e rexistro da adaptacion curricular para un alumno
ou alumna que curse esta etapa axustarase ¢ establecido nos artigos 7°, 8° e 9° da presente orde.

Artigo 14°.-Avaliacion.

1. A avaliacion destes alumnos e alumnas realizarase, con caracter xeral, de acordo co establecido na
Orde do 1 de marzo de 1995 pola que se regula a avaliacion e a cualificacion no bacharelato. Non
obstante, a avaliacion daqueles alumnos e alumnas con problemas graves de audicion, vision ou
motricidade para os que non sexa posible a adaptacion curricular sen afectar 6s obxectivos estara baseada
nos obxectivos previstos para eles. Estes obxectivos non poderan, en ningin caso, pertencer a outra etapa.
Asi mesmo, deberase adapta-la duracion e as condicions de realizacién de probas especificas as
caracteristicas destes estudiantes.

2. A adaptacion curricular que afecte os obxectivos debera ser consignada na paxina 20 do libro de
cualificacions do bacharelato.

Capitulo IV

Relacion coas familias

Artigo 15°

As familias dos alumnos ou alumnas que sigan algunha adaptacion curricular recibiran a informacion
pertinente das decisions adoptadas sobre a mesma. No caso de desacordo poderan reclamar perante o
director ou directora do centro e, de persistir na sua desconformidade, perante o servicio de inspeccién
correspondente, que debera resolver.

Disposicion adicional
Unica.-Os alumnos e alumnas que cursen as ensinanzas de formacion profesional teran dereito as



adaptacions curriculares pertinentes segundo o establecido no artigo 14 do Decreto 239/1995, do 28 de
xullo, e de acordo co procedemento establecido na presente orde.

Disposicion derradeira
Autorizase a Direccion Xeral de Ordenacion Educativa e Centros para dicta-las normas que sexan
precisas para a execucion do establecido na presente orde.

Santiago de Compostela, 6 de outubro de 1995.

Juan Pifieiro Permuy

Conselleiro de Educacion e Ordenacion Universitaria

Sr. Director Xeral de Ordenaciéon Educativa e Centros

ANEXO 1

ADAPTACION CURRICULAR

1. Datos persoais do alumno ou alumna.

(Nome e apelidos, data e lugar de nacemento, etapa, curso e ciclo no que esta escolarizado, curriculum de
referencia, periodo de tempo para o que se propon a adaptacion curricular, ...).

2. Datos fisicos e de saude.

(Caracteristicas fisicas e sensoriais, enfermidades padecidas ou crénicas, ...).

3. Datos psicosociais.

(Nivel intelectual e aptitudinal, trazos de personalidade, intereses manifestados, adaptacion persoal e
social, ...).

4. Datos do contorno sociofamiliar.
(Profesion dos pais, numero de membros da unidade familiar, expectativas familiares, relacidns, ...).

5. Datos do contorno escolar.
(Formas organizativas do centro, formas organizativas da aula, relacions e participacion dos distintos
servicios educativos, ...).

6. Datos pedagoxicos.
(Competencias xa adquiridas respecto do curriculum de referencia, necesidades educativas respecto das
capacidades establecidas no curriculum de referencia, ...).

a) Areas curriculares adaptadas.
(Obxectivos que se pretenden acadar, contidos necesarios para acada-los obxectivos e criterios de
avaliacion).

b) Recursos que se van empregar.

(Materiais, humanos).

¢) Planificacion do seguimento da adaptacion curricular.

(Data, persoas que intervefien, rendemento do alumno ou alumna, adecuacion dos recursos, adecuacion da
programacion...6 remate do primeiro curso do ciclo e 6 remate do segundo curso do ciclo).

7. Profesionais participantes.
(Director, xefe de estudios, titor, profesores de area ou materia, orientador, equipo psicopedagoxico de
apoio, outros).

Lugar e data.
Visto e prace
O director/a do centroO profesor titor/a
Asdo.:Asdo.:



ANEXO I

INFORME DA INSPECCION

A Inspeccion Técnica de Educacion de ........ recibido o expediente de solicitude de aprobacion da
adaptacion curricular para o alumno ou aiumna................. qUE CUTSA....euueneennnnenn. do.............. ciclo
daetapade ........ no centro......... de....oooooiiiiins esta inspeccion considera:

0 Que a adaptacion curricular presentada retine tddolos requisitos legais oara a stia aprobacion e en
consecuencia, AUTORIZASE.

o Que a adaptacion curricular presentada carece dos requisitos legais seguintes para a sia aprobacion.
o0 Que na adaptacion curricular presentada € preciso modificar ou completa-los seguintes documentos:

Lugar e data Sinatura

Asdo.



